
ანოტაცია 

სოფლის მეურნეობის კარტოგრაფირება აღნიშნული დარგისათვის ერთ-ერთი 

მნიშვნელოვანი საკითხია, რომელიც გულისხმობს მისი ცალკეული დარგის 

შესწავლას და სივრცით-დროით ანალიზს, შეფასებით კარტოგრაფირებას და მისი 

თითოეული დარგის გავრცელებას, თვისობრივ-ოდენობრივ შეფასებას და 

შესასწავლი ობიექტებისა და მოვლენების სივრცით ანალიზს.  

სეზონური მეცხვარეობას საქართველოში დიდი ტრადიცია აქვს და მას მრავალი 

ათასი წლის ისტორია გაააჩნია. მისი შესწავლა და ანალიზი მოიცავს იმ სივრცეს, 

სადაც ეს საქმიანობა მიმდინარეობს, რომელიც ხასიათდება მრავალფეროვანი 

სივრცისეული ერთეულებით, განსხვავებული ლანდშაფტით, ხასიათდება ამ 

ლანდშაფტებისათვის დამახასიათებელი ბუნებათსარგებლობის ტიპებით. 

 საკვლევ რეგიონად  შევარჩიეთ დედოფლისწყაროს მუნიციპალიტეტი, 

სადაც მეცხვარეობა დიდი ტრადიციით ხასიათდება და მის განვითარების 

საფუძველს იძლევა ადგილობრივი ლანდშაფტი, მდიდარი საძოვრები და მიწის 

ფონდი, მისი შესწავლისათვის და შეფასებისათვის აუცილებელია კომპლექსურ-

გეოგრაფიული, ლანდშაფტური და გეოინფორმაციული ანალიზი, რომელიც 

წარმოდგენილ ნაშრომშია ჩატარებული. 

 ნაშრომი მიზნად ისახავს დედოფლისწყაროს მუნიცილაპიტეტში 

სეზონური მეცხვარეობის კერების, მისი გავრცელების არეალების შესწავლას, მისი 

განვიტარებისათვის საჭირო სივრცის გამოვლენას და არსებული სეზონური 

საცხოვრებლების განლაგების შესწავლას, მათი სოცილურ-ეკონომიკური და 

mailto:Valeri.Patsiashvili729@ens.tsu.edu.ge


ინფრასტრუქტურული პრობლემების ანალიზს და შესწავლას, პრობლემური 

არეალების გამოვლენას და მათი კარტოგრაფირებას და შესაბამისი 

სარეკომენდაციო დასკვნების მომზადებას. 

 ნაშრომის სტრუქტურა მოიცავს შესავალს,ოთხ თავს და გრაფიკულ მასალას, 

რუკებსა და თემატურ ცხრილებს. ჩვენს მიერ ჩატარდა საველე და კამერალური 

კვლევა, გის-ტექნოლოგიების გამოყენებით მოვამზადეთ თემატური რუკები და 

გეოინფორმაციული სისტემები, შევადგინეთ ცხვრის სეზონური სადგომების 

განლაგების რუკები. რუკაზე დავიტანეთ არსებული ინფრასტრუქტურული 

პრობლემების დაფარვის ზონები და ჩავატარეთ მისი სივრცისეული ანალიზი.  

 

 


